
ARKABIAn izango da, irailaren 4an
 
Diva de barrio lanak sare sozialen itxurazko zoriona dakar Vital Fundazioaren Berdintasun Ziklora

• Isabel Rey aktore eta komikoaren bakarrizketak benetako lotura besteen lagunartean zegoenean gogoratuko du, bere bizipenen bidez

Vitoria-Gasteiz, 2026ko ekainak 3.- Diva de barrio da Vital Fundazioaren Berdintasun Zikloaren hurrengo hitzorduaren izena, eta irailaren 4an izango da ikusgai, 19:30ean, ARKABIAn. Isabel Rey aktore eta komikoaren bakarrizketa da, eta 85 minututan zehar egungo errealitate bati egingo dio aurre: “sare sozialetan itxurak egin eta zoriontsu ematen dugun munduan bizi gara, baina barrutik, batzuetan, telenobela batek baino drama gehiago daramagu”. Sarrerak gaur jarriko dira salgai (12 €) www.fundacionvital.eus webgunean edo aurrez aurre ARKABIAn, astelehenetik igandera, 11:00etatik 14:00etara eta 17:00etatik 20:00etara (astearteetan itxita). 

Nostalgiaz eta umorez betetako ikuskizuna da, publikoari garai onak berriro biziaraziko dizkiona. 2000ko hamarkadako benetako ukitua du ikuskizunak eta estilo lotsagabea. Bere bizipenen bidez, Isabel Reyk lehenengo sare sozialak ia nabarmentzen ez ziren egunak ekarriko ditu gogora, benetako lotura besteen lagunartean zegoeneko sasoia. Espontaneoa da, iragazkirik gabea eta desarmatzen duen naturaltasuna du aktoreak. Bere bizitzako pasadizorik onenak partekatuko ditu publikoarekin, algaraka barre eragingo duten xehetasun-mailan kontatuta. Diva de barrio lanaren amaiera musikala da eta “gehiagorako gogoz utziko zaitu”.

Isabel Rey (Madril, 1993) espainiar aktore eta stand-up komikoa da, bere umore garratzagatik ezaguna, iragazkirik gabekoa eta nostalgia, auzoa eta ahalduntzea nahasten dituen “txoni” nortasun sendokoa. Motor istripu baten ondoren eutsi zion bere ibilbide artistikoari; izan ere, istripuak bere bizitza birplantearazi zion eta interpretazioari ekitea erabaki zuen. Antzerkiko irakasle batek esan zion: “Badakizu zu komedia zarela, ezta?”, eta ordutik ez da gelditu.

Inprobisazioa (crowdwork), publikoarekiko hurbiltasuna eta pretentsiorik gabeko jarrera dira bere estiloaren ezaugarriak, eta egungo komediaren alorrean ahots fresko eta desberdin bihurtu dute.

Diva de barrio lanaren eskutik, auzoko pop kultura eta umorez egindako kritika soziala, aretoak bete ditu 2025ean hasi zuen biran. Kritikaren arabera, “Isabel Reyk barre eragiteaz gain, konplexurik gabe ospatzen du zer garen”.
[image: ]	

Vital Fundazioa | Komunikazioa      945 064 354 / 636 617 821    comunicacion@fundacionvital.eus     www.fundacionvital.eus

image1.png
[
lta[ FUNDAZIOA




image2.jpg




